






Ա Մ Փ Ո Փ Ա Թ Ե Ր Թ

«ԿՈՒՍԱԿՑՈՒԹՅՈՒՆՆԵՐԻ ՄԱՍԻՆ» ՍԱՀՄԱՆԱԴՐԱԿԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԿՈՒՍԱԿՑՈՒԹՅՈՒՆՆԵՐԻ ՄԱՍԻՆ» ՍԱՀՄԱՆԱԴՐԱԿԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՍԱՀՄԱՆԱԴՐԱԿԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ԿՈՌՈՒՊՑԻԱՅԻ ԿԱՆԽԱՐԳԵԼՄԱՆ ՀԱՆՁՆԱԺՈՂՈՎԻ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», «ԿՈՌՈՒՊՑԻԱՅԻ ԿԱՆԽԱՐԳԵԼՄԱՆ ՀԱՆՁՆԱԺՈՂՈՎԻ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԳՆՈՒՄՆԵՐԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ՀՐԱՊԱՐԱԿԱՅԻՆ ՍԱԿԱՐԿՈՒԹՅՈՒՆՆԵՐԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ










	1. Հայաստանի Հանրապետության ֆինանսների նախարարություն
	10.02.2022թ.

	
	N 01/11-1/2292-2022


	 1. ««Կուսակցությունների մասին» սահմանադրական օրենքում փոփոխություններ և լրացումներ կատարելու մասին» սահմանադրական օրենքի նախագծով առաջարկվում է սահմանել, որ «Կուսակցությունների մասին» սահմանադրական օրենքով չթույլատրված նվիրատվությունների ստացման դեպքում կուսակցությունը պարտավոր է ստանալուց հետո` երկու շաբաթվա ընթացքում, դրանք վերադարձնել նվիրատուին, իսկ դրա անհնարինության դեպքում փոխանցել պետական բյուջե:
Իրավական որոշակիության տեսանկյունից առաջարկում ենք մանրամասն նկարագրել «Կուսակցությունների մասին» սահմանադրական օրենքով չթույլատրված նվիրատվությունների՝ նվիրատուին վերադարձման, ինչպես նաև այդ նվիրատվությունների վերադարձման անհնարինության գնահատման մեխանիզմները:
	Չի ընդունվել
Քննարկվող կարգավորումները Նախագծից հանվել են:

  

	2. Ըստ ««Կոռուպցիայի կանխարգելման հանձնաժողովի մասին» օրենքում փոփոխություններ և լրացումներ կատարելու մասին» օրենքի, ««Կուսակցությունների մասին» սահմանադրական օրենքում փոփոխություններ և լրացումներ կատարելու մասին» սահմանադրական օրենքի և հարակից օրենքների նախագծերի ընդունման հիմնավորման՝ ««Գնումների մասին» օրենքում լրացում կատարելու մասին» օրենքի նախագծի ընդունման անհրաժեշտությունը պայմանավորված է այն հանգամանքով, որ «Կուսակցությունների մասին» սահմանադրական օրենքում և «Կոռուպցիայի կանխարգելման հանձնաժողովի մասին» օրենքում 2020 թվականի դեկտեմբերի 29-ին կատարված փոփոխություններով Կոռուպցիայի կանխարգելման հանձնաժողովին է վերապահվել կուսակցությունների տարեկան հաշվետվությունների աուդիտի կազմակերպումը: Այդ փոփոխություններով նախատեսվել է, որ տարեկան հաշվետվությունների աուդիտի նպատակով աուդիտորական կազմակերպությունների ընտրությունն իրականացվելու է բաց մրցույթով, իսկ աուդիտորական կազմակերպությունների ընտրության կարգի և նրանց ներկայացվող պահանջների սահմանումը վերապահվել է Կոռուպցիայի կանխարգելման հանձնաժողովին։ 
Ըստ ««Կոռուպցիայի կանխարգելման հանձնաժողովի մասին» օրենքում փոփոխություններ և լրացումներ կատարելու մասին» օրենքի, ««Կուսակցությունների մասին» սահմանադրական օրենքում փոփոխություններ և լրացումներ կատարելու մասին» սահմանադրական օրենքի և հարակից օրենքների նախագծերի հեղինակների՝ վերոգրյալով պայմանավորված, ըստ էության, բացառվել է «Գնումների մասին» օրենքի կիրառությունը, այդուհանդերձ, տարընթերցումներից և տարատեսակ մեկնաբանություններից խուսափելու համար առաջարկվում է «Գնումների մասին» օրենքում հատուկ նշում կատարել այդ օրենքի գործողության՝ կուսակցությունների տարեկան հաշվետվությունների պարտադիր աուդիտի իրականացման նպատակով կնքվող աուդիտորական ծառայությունների մատուցման գործարքների վրա չտարածվելու մասին։
Այս կապակցությամբ գտնում ենք, որ ««Գնումների մասին» օրենքում լրացում կատարելու մասին» օրենքի նախագծի ընդունումը հիմնավորող փաստաթղթում նշված հիմքերը չեն բացառում «Գնումների մասին» օրենքի կիրառությունը քննարկվող աուդիտորական ծառայությունների ձեռքբերման գործընթացում: Հետևաբար կարծում ենք, որ հիշյալ նախագծով նախատեսվող լրացումը հիմնավորված չէ, ինչով պայմանավորված առաջարկում ենք այն հանել շրջանառությունից և քննարկել խնդրի կարգավորման հետևյալ տարբերակը. լրացում կատարել «Գնումների մասին» օրենքի 7-րդ բաժնում՝ սահմանելով քննարկվող աուդիտորական ծառայությունների գնումների կատարման առանձնահատկությունները, նույն օրենքով ՀՀ կառավարությանը և լիազորված մարմնին վերապահված լիազորությունների ու գործառույթների իրականացման իրավասությունը վերապահելով Կոռուպցիայի կանխարգելման հանձնաժողովին:
Այս համատեքստում գտնում ենք, որ բացակայում է «Հայաստանի Հանրապետության քաղաքացիական դատավարության օրենսգրքում լրացում կատարելու մասին» օրենքի նախագծի ընդունման անհրաժեշտությունը:
	Մասամբ է ընդունվել
Նախ հարկ է նշել, որ «Հայաստանի Հանրապետության քաղաքացիական դատավարության օրենսգրքում լրացում կատարելու մասին» օրենքի նախագիծը հանվել է Նախագծերի փաթեթից: Բացի այդ, պետք է նշել, որ «Կուսակցությունների մասին» սահմանադրական օրենքում և «Կոռուպցիայի կանխարգելման հանձնաժողովի մասին» օրենքում 2020 թվականի դեկտեմբերի 29-ին կատարված փոփոխություններով Կոռուպցիայի կանխարգելման հանձնաժողովին է վերապահվել կուսակցությունների տարեկան հաշվետվությունների աուդիտի կազմակերպումը։ Նախատեսվել է, որ տարեկան հաշվետվությունների աուդիտի նպատակով աուդիտորական կազմակերպությունների ընտրությունն իրականացվելու է բաց մրցույթով, իսկ աուդիտորական կազմակերպությունների ընտրության կարգի և նրանց ներկայացվող պահանջների սահմանումը վերապահվել է Հանձնաժողովին։ Դրանով, ըստ էության, բացառվել է «Գնումների մասին» օրենքի կիրառությունը։ Այդուհանդերձ, տարընթերցումներից և տարատեսակ մեկնաբանություններից խուսափելու համար նախագծերով առաջարկվում է «Գնումների մասին» օրենքում հատուկ նշում կատարել այդ օրենքի գործողության՝ կուսակցությունների տարեկան հաշվետվությունների պարտադիր աուդիտի իրականացման նպատակով կնքվող աուդիտորական ծառայությունների մատուցման գործարքների վրա չտարածվելու մասին։


	2. Հայաստանի Հանրապետության վարչապետի աշխատակազմի տեսչական մարմինների աշխատանքների համակարգման գրասենյակ
	26.01.2022թ. 

	
	N //2291-2022

	1. Տեսչական մարմինների աշխատանքների համակարգման գրասենյակը, իր իրավասությունների շրջանակում, սկզբունքային առարկություններ չունի: 
Միաժամանակ հայտնում եմ, որ նախագծերի փաթեթում ներառված՝ «Հայաստանի Հանրապետության քրեական օրենսգրքում լրացումներ կատարելու մասին» օրենքի նախագիծը վերանայման կարիք ունի, մասնավորապես՝ նախագծի 1-ին հոդվածի նախաբանում անհրաժեշտ է շտկել գործող օրենսգրքի ընդունման տարին, ամիսը, ամսաթիվը, ինչպես նաև վերանայել նախագծի ամբողջ տեքստում գործող օրենսգրքի փոփոխվող հոդվածների համարակալումները, քանի որ նշված հոդվածների նկատմամբ առաջարվող փոփոխությունները կիրառելի չեն: Նույնը վերաբերում է նաև նախագծի 5-րդ հոդվածով կատարվող լրացմանը, քանի որ գործող քրեական օրենսգրքի 1-ին հավելվածը, որում նախագծով առաջարկվում է կատարել լրացում, ուժը կորցրել է  06.12.2017թ. ՀՕ-241-Ն օրենքով:

	Չի ընդունվել
[bookmark: _GoBack] Հարկ է նշել, որ «Հայաստանի Հանրապետության քրեական օրենսգրքում լրացումներ կատարելու մասին» օրենքի նախագիծը հանվել է Նախագծերի փաթեթից:


	3. Հակակոռուպցիոն կոմիտե
	04.02.2022թ.

	
	N 18-796գ-22

	«Կոռուպցիայի կանխարգելման հանձնաժողովի մասին» օրենքում փոփոխություններ և լրացումներ կատարելու մասին» օրենքի, «Կուսակցությունների մասին» սահմանադրական օրենքում փոփոխություններ և լրացումներ կատարելու մասին» սահմանադրական օրենքի և հարակից օրենքների նախագծերի վերաբերյալ ՀՀ Հակակոռուպցիոն կոմիտեն դիտողություններ և առաջարկություններ չունի:
	

	4. Հայաստանի Հանրապետության ազգային անվտանգության ծառայություն
	07.02.2022թ.

	
	N 11/104

	«Կոռուպցիայի կանխարգելման հանձնաժողովի մասին» օրենքում փոփոխություններ և լրացումներ կատարելու մասին» օրենքի, «Կուսակցությունների մասին» սահմանադրական օրենքում փոփոխություններ և լրացումներ կատարելու մասին» սահմանադրական օրենքի և հարակից օրենքների նախագծերի փաթեթի վերաբերյալ ՀՀ ազգային անվտանգության ծառայությունը դիտողություններ և առաջարկություններ չունի:
	  

	5. Հայաստանի Հանրապետության ոստիկանություն
	08.02.2022թ.

	
	N 1/21/9799-22

	Ոստիկանությունում քննարկվել է «Կոռուպցիայի կանխարգելման հանձնաժողովի մասին» օրենքում փոփոխություններ և լրացումներ կատարելու մասին» օրենքի, «Կուսակցությունների մասին» սահմանադրական օրենքում փոփոխություններ և լրացումներ կատարելու մասին» սահմանադրական օրենքի և հարակից օրենքների նախագծերի փաթեթը, որի վերաբրերյալ առաջարկություններ և առարկություններ չկան:
	

	6. Հայաստանի Հանրապետության քննչական կոմիտե
	02.02.2022թ

	
	N 01/22/7688-2022

	1. «Հայաստանի Հանրապետության քրեական օրենսգրքում լրացումներ կատարելու մասին» օրենքի նախագծի 5-րդ հոդվածում առաջարկվում է հղում կատարել ՀՀ քրեական օրենսգրքի N 6 հավելվածի 161.2-րդ և 161.5-րդ հոդվածներին, քանի որ վերոնշյալ նախագծով լրացումներ են կատարվում ՀՀ քրեական օրենսգրքի N 6 հավելվածի 161.2-րդ և 161 5-րդ հոդվածներում:
2. Ներկայացված մյուս օրենքների նախագծերի վերաբերյալ առաջարկություններ և դիտողություններ չկան:

	Չի ընդունվել
 Հարկ է նշել, որ «Հայաստանի Հանրապետության քրեական օրենսգրքում լրացումներ կատարելու մասին» օրենքի նախագիծը հանվել է Նախագծերի փաթեթից:


	7. Հայաստանի Հանրապետության գլխավոր դատախազություն
	18.02.2022

	
	N 04/20.4/2051-2022

	 «Կոռուպցիայի կանխարգելման հանձնաժողովի մասին» օրենքում փոփոխություններ և լրացումներ կատարելու մասին» օրենքի, «Կուսակցությունների մասին» սահմանադրական օրենքում փոփոխություններ և լրացումներ կատարելու մասին» սահմանադրական օրենքի և հարակից օրենքների նախագծերի փաթեթի վերաբերյալ առաջարկություններ չկան:

	

	8. Հայաստանի Հանրապետության կենտրոնական ընտրական հանձնաժողով
	24.01.2022թ.

	
	N 01/11/42-2022 

	«Կոռուպցիայի կանխարգելման հանձնաժողովի մասին» օրենքում փոփոխություններ և լրացումներ կատարելու մասին» օրենքի, «Կուսակցությունների մասին» սահմանադրական օրենքում փոփոխություններ և լրացումներ կատարելու մասին» սահմանադրական օրենքի և հարակից օրենքների նախագծերի վերաբերյալ Կենտրոնական ընտրական հանձնաժողովն առաջարկներ և դիտողություններ չունի:
	

	9. Հայաստանի Հանրապետության բարձրագույն դատական խորհուրդ
	15.02.2022թ.

	
	N ԴԴ/65-22

	1. ««Կուսակցությունների մասին» սահմանադրական օրենքում փոփոխություններ և լրացումներ կատարելու մասին» օրենքի նախագիծ․
Ուսումնասիրելով նախագծի կարգավորման առարկան, ինչպես նաև անցումային և եզրափակիչ դրույթները, հայտնում ենք հետևյալը.
«Նորմատիվ իրավական ակտերի մասին» օրենքի 13-րդ հոդվածի 3-րդ և 4-րդ մասերի համաձայն՝
«3. Նորմատիվ իրավական ակտը ունենում է եզրափակիչ մաս, եթե սահմանվում են՝
1) նորմատիվ իրավական ակտն ուժի մեջ մտնելու ժամկետները.
2) գործողության ժամկետները, երբ նորմատիվ իրավական ակտը կամ դրա առանձին մասը նախատեսված է սահմանափակ ժամկետով գործողության համար (ժամանակավոր ակտ կամ ժամանակավոր դրույթ): Այս դեպքում նշվում է ակտի կամ դրա առանձին մասի գործողության հստակ ժամկետը:
 4. Նորմատիվ իրավական ակտն ունենում է անցումային դրույթներ, եթե՝
1) նորմատիվ իրավական ակտը լրիվ գործողության մեջ դնելու համար պահանջվում են ժամկետներ կամ որոշակի պայմաններ, կամ
2) որոշակի ժամկետների (սահմանափակ ժամանակահատվածի) կամ նորմատիվ իրավական ակտի հիմնական մասով սահմանված պայմանների համար անհրաժեշտ է սահմանել իրավական ակտի հիմնական մասով սահմանված նորմերից տարբերվող այլ նորմեր, կամ
3) նորմատիվ իրավական ակտի հիմնական մասով սահմանված նորմերի ուժի մեջ մտնելուց հետո անհրաժեշտ է սահմանել ըստ որոշակի անձանց շրջանակի կամ տարածքի ակտի հիմնական մասով սահմանված նորմերի գործողության համար այլ նորմեր:»
Վերը նշված դրույթներից բխում է, որ նորմատիվ իրավական ակտի եզրափակիչ և անցումային դրույթներն ակտի ինքնուրույն դրույթներ են, որոնք վերաբերում են հենց այդ ակտով սահմանվող կարգավորումներին: Անցումային դրույթները չեն ինկորպորացվում, քանի որ դրանով սահմանված կարգավորումները վերաբերում են միայն այն նորմատիվ իրավական ակտին, որի համար դրանք սահմանվել են: Ընդ որում, «Նորմատիվ իրավական ակտերի մասին» օրենքը հստակ սահմանում է այն դեպքերը, երբ անհրաժեշտ է սահմանել եզրափակիչ կամ անցումային դրույթներ։
Ներկայացված նախագծով առաջարկվում են անցումային դրույթներ, որոնք կապ չունեն նախագծի կարգավորման առարկայի հետ: Նախ, հարկ է նշել, որ նախագծի 8-րդ հոդվածի 2-րդ և 3-րդ մասերը վերաբերում են 4-րդ հոդվածով սահմանված կետերի փոփոխություններին, սակայն նախագծի նշված հոդվածը կետեր, իսկ ավելի ճիշտ` մասեր չի նախատեսում: Նույն՝ 8–րդ հոդվածի 4-րդ և 5-րդ մասերը կուսակցությունների համար սահմանում են որոշակի պարտականություններ: Նման կարգավորումները, չեն կարող սահմանվել անցումային դրույթներով։ Սրանք նորմատիվ իրավական ակտի հիմնական մասով կարգավորման ենթակա հարցեր են:
Նախագծի 8-րդ հոդվածի 6-րդ մասը, վերաբերում է «Կուսակցությունների մասին» սահմանադրական օրենքի 28.1-ին հոդվածով նախատեսված՝ կուսակցությունների այլ ղեկավար մարմինների անդամ հանդիսացող հատարարատու պաշտոնատար անձանց 2022 թվականի հունվարի 1-ից մինչև սույն օրենքն ուժի մեջ մտնելն ընկած ժամանակահատվածում ծագած՝ պաշտոնը ստանձնելու, դադարեցնելու, ինչպես նաև տարեկան հայտարարագիր ներկայացնելու պարտականությունից ազատվելուն: Այս դրույթը, մեր կարծիքով, չի կարող «Կուսակցությունների մասին» սահմանադրական օրենքում փոփոխություններ և լրացումներ կատարելու մասին» նախագծի, առավել ևս դրա անցումային դրույթի մաս հանդիսանալ։
	Չի ընդունվել
Քննարկվող կարգավորումները նախագծից հանվել են:

	2. «Կոռուպցիայի կանխարգելման հանձնաժողովի մասին» օրենքում փոփոխություններ և լրացումներ կատարելու մասին» օրենքի նախագիծ․
Նախագծի վերաբերյալ հայտնում ենք հետևյալը,
Նախագծի 1-ին հոդվածի 1-ին կետի համաձայն՝ փոփոխություն է առաջարկվում օրենքի 40.1-ին հոդվածի 14-րդ մասում: Փոփոխության արդյունքում Պետական ֆինանսավորում ստանալու իրավունք ունեցող կուսակցությունների տարեկան հաշվետվությունների ստուգումն իրականացվելու է աուդիտորական եզրակացությունը ստանալուց հետո՝ նախկին 15-օրյա ժամկետի փոխարեն 30-օրյա ժամկետում:
Հարկ է ընդգծել, որ նշված փոփոխությունը համապատասխան հոդվածում կատարվող միակ փոփոխությունն է:
Նախագծում առկա են անցումային դրույթներ։ Նախագծի 3-րդ հոդվածի 2-րդ մասի համաձայն՝ «Կոռուպցիայի կանխարգելման հանձնաժողովի մասին» օրենքի 40.1-ին հոդվածի 14-րդ մասով նախատեսված պետական ֆինանսավորում ստանալու իրավունք ունեցող կուսակցությունների՝ 2021 թվականի տարեկան հաշվետվությունների սրուգումը 2022 թվականին իրականացվում է մինչև 2022 թվականի սեպտեմբերի 30-ը :»: 
Սույն գրության 1-ին կետում արդեն իսկ հիշատակվել է, թե որ դեպքերում կարող են սահմանվել անցումային դրույթներ:
Ներկայացված նախագծով առաջարկվում է անցումային դրույթ, որը կապ չունի նախագծի կարգավորման առարկայի հետ: Մասնավորապես՝ առաջարկվում է 40.1-րդ հոդվածի 14-րդ մասով սահմանված հաշվետվությունների ստուգումը սկսել որոշակի ժամանակից, այն դեպքում, երբ նախագծում խոսք անգամ չկա կուսակցությունների հաշվետվություն ներկայացնելու նոր կարգավորումների մասին։ Կուսակցությունների հաշվետվություն ներկայացնելու պարտականությունը սահմանվել է ոչ թե առաջարկվող նախագծով, այլ նորմատիվ իրավական ակտով, հետևաբար՝ նախագծի անցումային դրույթը չի կարող վերաբերել այլ նորմատիվ իրավական ակտի կարգավորումներին: Սա թերևս հակասում է «Նորմատիվ իրավական ակտերի մասին» օրենքին և ընդհանրապես նորմաստեղծ գործունեության տրամաբանությանը:
Հարակից ներկայացված՝ մյուս օրենքների նախագծերի վերաբերյալ առաջարկություններ չկան:
	Ընդունվել է
Կատարվել են համապատասխան փոփոխություններ: Նախագծերի փաթեթում, ըստ այդմ, ավելացվել է «Կոռուպցիայի կանխարգելման հանձնաժողովի մասին» օրենքում լրացումներ կատարելու մասին» օրենքում փոփոխություններ և լրացում կատարելու մասին» օրենքի նախագիծը:


	10. Հայաստանի Հանրապետության վճռաբեկ դատարան
	

	
	N 

	Նախագծերի վերաբերյալ առաջարկություններ չեն ներկայացվել:
	

	11. Հայաստանի Հանրապետության պետական եկամուտների կոմիտե
	03.02.2022թ.

	
	N 01/11-1/6459-2022

	Հայտնում ենք, որ վերոնշյալ գրությամբ ներկայացված «Կոռուպցիայի կանխարգելման հանձնաժողովի մասին» օրենքում փոփոխություններ և լրացումներ կատարելու մասին» օրենքի, «Կուսակցությունների մասին» սահմանադրական օրենքում փոփոխություններ և լրացումներ կատարելու մասին» սահմանադրական օրենքի և հարակից օրենքների նախագծերի վերաբերյալ առաջարկություններ չունենք:
	

	12. Հայաստանի Հանրապետության մարդու իրավունքների պաշտպան
	03.03.2022թ.

	
	N 01/13.7/1323-22

	««Կոռուպցիայի կանխարգելման հանձնաժողովի մասին» օրենքում փոփոխություններ և լրացումներ կատարելու մասին» օրենքի, ««Կուսակցությունների մասին» սահմանադրական օրենքում փոփոխություններ և լրացումներ կատարելու մասին» սահմանադրական օրենքի և հարակից օրենքների նախագծերի վերաբերյալ նկատառումներ չկան:
	

	12. Հայաստանի Հանրապետության արդարադատության նախարարություն
	22.02.2022թ.

	
	N /12.0.05/7496-2022

	1. Նախագծերի փաթեթով առաջարկվում է փոփոխություններ իրականացնել նաև 2003 թվականի ապրիլի 18-ին և 2021 թվականի մայիսի 5-ին ընդունված քրեական օրենսգրքերում:
Մասնավորապես, առաջարկվող փոփոխություններով 2003 թվականի ապրիլի 18-ի քրեական օրենսգրքի 161.4-րդ հոդվածում, 2021 թվականի մայիսի 5-ին ընդունված քրեական օրենսգրքի 235-րդ հոդվածում «Նվիրատուի» բառից հետո նախատեսվում է լրացնել «կամ կուսակցության անդամի» բառերը: Վերոգրյալ հոդվածների ներկայիս խմբագրություններում քրեական պատասխանատվություն է սահմանվում նվիրատուի կողմից կուսակցությանը նվիրատվություն կատարելու օրենքով սահմանված առավելագույն չափը խոշոր չափով գերազանցելու համար: Սույն հոդվածներում նախատեսվող փոփոխություններով առաջարկվում է քրեական պատասխանատվություն սահմանել նաև կուսակցության անդամի կողմից կուսակցությանը մուտքի վճար վճարելու դեպքում, եթե մուտքի վճարը օրենքով սահմանված առավելագույն չափը խոշոր չափերով գերազանցել է: Նշված կարգավորումները խնդրահարույց են ՀՀ գործող օրենսդրության տեսանկյունից: Մասնավորապես, Կուսակցությունների մասին սահմանադրական օրենքի 12-րդ հոդվածի 5-րդ մասի համաձայն՝ Կուսակցությանն անդամակցությունը կատարվում է քաղաքացու դիմումի հիման վրա` սույն օրենքին համապատասխան՝ կուսակցության կանոնադրությամբ նախատեսված կարգով:: Հարկ է նշել, որ Կուսակցությունների մասին սահմանադրական օրենքի կարգավորումների ընդհանուր վերլուծությունից հստակ չէ, թե արդյոք առաջին անգամ կուսակցությանն անդամակցելու նպատակով մուտքի վճար վճարող անձը հանդիսանում է կուսակցության անդամ: Միաժամանակ, կուսակցության անդամ դառնալու պահը կարող է տարբեր լինել՝ կախված այդ կուսակցության կանոնադրությամբ նախատեսված կարգավորումներից: 
Քրեական օրենսդրության համաձայն՝ քրեական պատասխանատվության հիմքը հանցանք, այսինքն՝ այնպիսի արարք կատարելն է, որն իր մեջ պարունակում է քրեական օրենքով նախատեսված հանցակազմի բոլոր հատկանիշները: Հանցակազմի տարրերից է հանդիսանում նաև հանցագործության սուբյեկտը: 
Վերոշարադրյալի համատեքստում քննարկվող հոդվածներում հանցագործության սուբյեկտը ունի հստակեցման կարիք:
Հարկ է նշել, որ նույն խնդիրն առկա է նաև «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին» օրենքի նախագծի 189.19-րդ և 189.20-րդ հոդվածների պարագայում:

	Չի ընդունվել
 Հարկ է նշել, որ օրենքի քննարկվող նախագծերը հանվել են Նախագծերի փաթեթից:


	2. Կուսակցությունների մասին սահմանադրական օրենքի 23-րդ հոդվածի 3-րդ մասի (այդ թվում նախագծով առաջարկվող կարգավորումների) համաձայն ՝
Մեկ ֆիզիկական անձի կողմից անդամավճարի առավելագույն չափը տարեկան չի կարող գերազանցել նվազագույն աշխատավարձի հազարապատիկը: Մեկ ֆիզիկական անձի կողմից մուտքի վճարի առավելագույն չափը չի կարող գերազանցել նվազագույն աշխատավարձի հինգհարյուրապատիկը։:
Օրենքի 24-րդ հոդվածի 2-րդ մասի համաձայն՝
Կուսակցությանը տրվող նվիրատվության, ինչպես նաև անդամավճարի և մուտքի վճարի ընդհանուր չափը` դրամական արտահայտությամբ, մեկ տարվա ընթացքում չի կարող գերազանցել օրենքով սահմանված նվազագույն աշխատավարձի հինգհարյուրհազարապատիկը, այդ թվում՝ մեկ ֆիզիկական անձի կողմից՝ օրենքով սահմանված նվազագույն աշխատավարձի երկուհազարհինգհարյուրապատիկը:(…)
Այսպիսով, մի դեպքում ստացվում է, որ մեկ ֆիզիկական անձի կողմից մուտքի վճարի առավելագույն չափը չի կարող գերազանցել նվազագույն աշխատավարձի հինգհարյուրապատիկը, իսկ մյուս դեպքում էլ մեկ ֆիզիկական անձի կողմից տրվող մուտքի վճարը չի կարող գերազանցել օրենքով սահմանված նվազագույն աշխատավարձի երկուհազարհինգհարյուրապատիկը:
Վերոգրյալի համատեսքտում առաջարկում ենք վերանայել «Կուսակցությունների մասին» օրենքի 24-րդ հոդվածի 2-րդ մասը՝ հստակեցնելու, որ ֆիզիկական անձանց համար նախատեսված սահմանափակումը վերաբերում է միայն նվիրատվություններին և անդամավճարներին: 
«Կուսակցությունների մասին» օրենքի 24-րդ հոդվածի 5-րդ մասի համաձայն սույն հոդվածի 2-րդ մասով սահմանված չափը գերազանցող նվիրատվությունների, ինչպես նաև սույն օրենքի 23-րդ հոդված 3-րդ մասով սահմանված չափը գերազանցող անդամավճարների, մուտքի վճարների ստացման դեպքում կուսակցությունը պարտավոր է ստանալուց հետո` երկու շաբաթվա ընթացքում, կուսակցության համար սահմանված նվիրատվության, անդամավճարի կամ մուտքի վճարի սահմանված չափը գերազանցող մասը կամ նվիրատվությունն, անդամավճարը, մուտքի վճարն ամբողջությամբ վերադարձնել նվիրատուին, կուսակցության անդամին, իսկ դրա անհնարինության դեպքում` փոխանցել պետական բյուջե:
Նշված դրույթը ևս վերանայման կարիք ունի «կուսակցության անդամ» եզրույթի կիրառության նպատակահարմարության համատեքստում՝ նկատի ունենալով, որ մուտքի վճար վճարողը կարող է դեռ կուսակցության անդամ չլինել («Կուսակցությունների մասին» օրենքի 16-րդ հոդվածի 2-րդ մասի 2-րդ կետի համաձայն կուսակցությանն անդամակցելու և անդամությունը դադարեցնելու պայմաններն ու կարգը սահմանվում են կուսակցության կանոնադրությամբ):
Կարծում ենք՝ վերանայման անհրաժեշտություն է առկա նաև «Կուսակցությունների մասին» օրենքի 28.1-ին հոդվածի 1-ին մասի պարագայում: Նշված հոդվածի համաձայն Կուսակցության մշտապես գործող ղեկավար մարմնի անդամները (այսուհետ նաև՝ հայտարարատու պաշտոնատար անձինք) պարտավոր են Կոռուպցիայի կանխարգելման հանձնաժողով ներկայացնել սեփականության իրավունքով իրենց պատկանող գույքի և եկամուտների հայտարարագիր, որի ձևանմուշը և հրապարակման ենթակա տեղեկությունների ցանկը սահմանում է Կոռուպցիայի կանխարգելման հանձնաժողովը։
Մինչդեռ, նույն օրենքի 23-րդ հոդվածի 1-ին մասի համաձայն կանոնադրությամբ և ծրագրով սահմանված նպատակների իրականացման համար կուսակցությունը սեփականության կամ այլ գույքային իրավունքով կարող է ունենալ ցանկացած գույք: 
Նման պարագայում հարկ է դիտարկել նաև սեփականության իրավունքից տարբերվող այլ իրավունքներով պատկանող գույքի վերաբերյալ հայտարարագիր ներկայացնելու պարտականություն սահմանելու նպատակահարմարությունը կամ հիմնավորել միայն սեփականության իրավունքով պատկանող գույքի հայտարարագրմամբ սահմանափակվելու անհրաժեշտությունը, նպատակը: 

	Չի ընդունվել
Քննարկվող կարգավորումները Նախագծից հանվել են:

	3. «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին» օրենքի նախագծի 2-րդ հոդվածով նախատեսվում է փոփոխություն իրականացնել նշված օրենսգրքի 244.17-րդ հոդվածում, որով սահմանված է վարչական այն իրավախախտումների շրջանակը, որոնցով վարչական իրավախախտումների վերաբերյալ գործերը քննում և վարչական տույժեր է նշանակում Կոռուպցիայի կանխարգելման հանձնաժողովը: Առաջարկվող փոփոխությամբ  օրենսգրքի 189.23-րդ հոդվածը հանվում է Կոռուպցիայի կանխարգելման հանձնաժողովի կողմից քննվող գործերի շրջանակից: Արդյունքում նախագծով առաջարկվող կարգավորումների պարագայում բաց է մնում նշված հոդվածով նախատեսված վարչական իրավախախտումներով գործերն իրականացնող լիազոր մարմնի հարցը:

	Չի ընդունվել
 Հարկ է նշել, որ օրենքի քննարկվող նախագիծը հանվել է Նախագծերի փաթեթից:

	4. «Հայաստանի Հանրապետության վարչական դատավարության  օրենսգրքում փոփոխություն և լրացում կատարելու մասին» օրենքի նախագծի շրջանակներում օրենսգրքում ներդրվող 31.7-րդ գլխի 221.21-րդ հոդվածով առաջարկվում է կարգավորում, համաձայն որի՝ պետական ֆինանսավորման վերաբերյալ Կոռուպցիայի կանխարգելման հանձնաժողովի որոշման վերաբերյալ իրազեկվելուց հետո 15 օրյա ժամկետում կուսակցությունների կողմից կարող է վիճարկվել  վերջիններիս իրավաչափությունը: Միաժամանակ, «Կուսակցությունների մասին» սահմանադրական օրենքում Հանձնաժողովի կողմից կայացրած որոշման վերաբերյալ կուսակցությանը իրազեկելու ժամկետներ նախատեսված չեն: Սույն պարագայում առաջարկվում է դիտարկել «Կուսակցությունների մասին» սահմանադրական օրենքում նմանատիպ ժամկետի սահմանման հնարավորությունը: Նշվածը հնարավորություն կտա հետագայում խուսափել իրազեկման ժամանակի հետ կապված հնարավոր վեճերի առաջացումից:
Հայաստանի Հանրապետության վարչական դատավարության  օրենսգրքում փոփոխություն և լրացում կատարելու մասին օրենքի նախագծի 1-ին հոդվածով նախատեսվում է Հայաստանի Հանրապետության վարչական դատավարության օրենսգրքի 140-րդ հոդվածում կատարել փոփոխություն, որի համաձայն նախագծի շրջանակներում լրացվող 31.7-րդ գլխի շրջանակներում կայացված դատական ակտերի դեմ բերված վերաքննիչ բողոքը քննվում, և որոշում է կայացվում գործը ստանալու պահից երկամսյա ժամկետում: Միևնույն ժամանակ, նախագծով նոր նախատեսվող գլխով ավելացվող 222.23-րդ հոդվածի 4-րդ մասի համաձայն՝ Վերաքննիչ դատարանը սույն գլխով նախատեսված գործերի քննության արդյունքում կայացված գործն ըստ էության լուծող դատական ակտերի դեմ կայացված վերաքննիչ բողոքը քննում և որոշում է կայացնում գործը ստանալու պահից մեկամսյա ժամկետում: Նշվածից պարզ է դառնում, որ մի կողմից նախագծով առաջարկվում է վերաքննիչ դատարանում քննարկվող գլխով նախատեսված գործերի քննությունը ապահովել երկամսյա ժամկետում, իսկ մյուս դեպքում՝ մեկամսյա ժամկետում: Հաշվի առնելով վերոգրյալը՝ առաջարկվում է վերանայել քննարկվող կարգավորումները՝ հակասությունները բացառելու նպատակով:

 Օրենքի քննարկվող նախագիծը հանվել է Նախագծերի փաթեթից:


	5. Առաջարկվում է Նախագծերի հիմնավորումը համապատասխանեցնել ՀՀ կառավարության 2021 թվականի փետրվարի 25-ի Կառավարության աշխատակարգը հաստատելու մասին N 252-Լ որոշման Հավելվածի 20-րդ կետի 2-րդ ենթակետի պահանջներին, ինչպես նաև հիմնավորման մեջ նշել տեղեկատվություն նախագծի՝ ռազմավարական փաստաթղթերի հետ կապի առկայության կամ բացակայության վերաբերյալ:
	Ընդունվել է
Կատարվել են համապատասխան փոփոխություններ:


	6. «Կուսակցությունների մասին» սահմանադրական օրենքում լրացումներ և փոփոխություններ կատարելու մասին» սահմանադրական օրենքի (ՀՕ-1-Ն, ընդունված 2020թ. դեկտեմբերի 29-ին) 27-րդ հոդվածի 10-րդ մասում «նոր խմբագրությամբ շարադրվող» բառերը հարկ է փոխարինել «լրացվող» բառով՝ նկատի ունենալով, որ խոսքը «Կուսակցությունների մասին» սահմանադրական օրենքի 28.1-ին հոդվածի մասին է, որը լրացվում է վերոնշյալ ՀՕ-1-Ն օրենքով: 

	Չի ընդունվել
Քննարկվող կարգավորումը Նախագծից հանվել է:


	7. «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի 26-րդ հոդվածի 16-րդ մասում սահմանվում է՝ «... Պետական գրանցման դիմումին կցվում են սույն մասում նշված տեղեկությունները հիմնավորող փաստաթղթերը, ներառյալ՝ կուսակցության համագումարի որոշումը:»:
Հաշվի առնելով, որ «Կուսակցությունների մասին» օրենքի 7-րդ հոդվածի 1-ին մասի համաձայն կուսակցությունը ձևավորվում է Հայաստանի Հանրապետության քաղաքացիների նախաձեռնությամբ` հիմնադիր համագումարի որոշմամբ, առաջարկում ենք «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի 26-րդ հոդվածի 16-րդ մասում «... Պետական գրանցման դիմումին կցվում են սույն մասում նշված տեղեկությունները հիմնավորող փաստաթղթերը, ներառյալ՝ կուսակցության համագումարի որոշումը:» նախադասության մեջ «կուսակցության համագումարի որոշման» փոխարեն նախատեսել «կուսակցության հիմնադիր համագումարի որոշում»:
	Նշված օրենքի 39-րդ հոդվածում լրացվող 3.2-րդ մասի համաձայն կուսակցության մշտապես գործող ղեկավար մարմնի կազմի փոփոխության դեպքում ներկայացվում է կուսակցության համագումարի որոշումը մշտապես գործող ղեկավար մարմնի անդամի ընտրության վերաբերյալ, կուսակցության մշտապես գործող ղեկավար մարմնի անդամի լիազորությունները վաղաժամկետ դադարեցնելու կամ դադարելու դեպքում՝ հիմնավորող փաստաթղթեր և անհրաժեշտ տեղեկություններ (համագումարի որոշում, հրաժարականի դիմում, համագումարի կողմից ընտրության, լիազորությունը դադարեցնելու կամ դադարելու տարին, ամիսը, օրը), մշտապես գործող ղեկավար մարմնի նոր անդամի անունը, ազգանունը, անձնագրային տվյալները, հանրային ծառայությունների համարանիշը կամ հանրային ծառայության համարից հրաժարվելու մասին տեղեկանքի համարը, բնակության (հաշվառման) վայրի հասցեն, կապի միջոցները՝ էլեկտրոնային փոստի հասցեն և հեռախոսահամարը, ֆաքսը։ Դիմումին կցվում է նաև պետական տուրքի վճարումը հավաստող փաստաթուղթը։
	Նշված մասում, կարծում ենք, «հիմնավորող փաստաթղթեր և անհրաժեշտ տեղեկություններ» բառերը հարկ է փոխարինել «հիմնավորող և այլ անհրաժեշտ փաստաթղթեր» բառերով՝ նկատի ունենալով, որ «տեղեկություններ» բառից հետո փակագծերում թվարկվածները՝ համագումարի որոշում, հրաժարականի դիմում, փաստաթղթեր են, իսկ որպես տեղեկատվություն նշված համագումարի կողմից ընտրության, լիազորությունը դադարեցնելու կամ դադարելու տարին, ամիսը, օրը տեղեկություններ են, որոնք արտացոլվում են համապատասխան որոշման կամ դիմումի մեջ: Բացի այդ, առաջարկում ենք փակագծում թվարկվող փաստաթղթերի ցանկում ավելացնել նաև արձանագրությունը՝ նկատի ունենալով, որ հնարավոր է, օրինակ, լիազորությունների դադարումը իրականացվի բանավոր հայտարարությամբ և դրա հիման վրա՝ առանց լրացուցիչ որոշում կայացնելու: 
	Առաջարկում ենք նաև նշված հոդվածում լրացվող 3.2-րդ և 3.3-րդ մասերում «ֆաքսը» բառից հետո լրացնել «, եթե այդպիսիք ներկայացվել են գործակալություն» բառերը՝ նկատի ունենալով, որ ի սկզբանե գրանցման համար սույն պահանջը իմպերատիվ չէ (օրենքի 26-րդ հոդվածի 16-րդ մաս):

	Չի ընդունվել
 Օրենքի քննարկվող նախագիծը հանվել է Նախագծերի փաթեթից:



	8. «Կոռուպցիայի կանխարգելման հանձնաժողովի մասին» օրենքում փոփոխություններ և լրացումներ կատարելու մասին» օրենքի նախագծի 2-րդ հոդվածով օրենքի 40.2-րդ հոդվածի 3-րդ մասը առաջարկվում է շարադրել նոր խմբագրությամբ: Առաջարկվում է քննարկվող կարգավորումները հստակեցնել՝ նկատի ունենալով, որ վերջիններս անորոշ են և պարունակում են հայեցողական լայն լիազորություններ:
	Չի ընդունվել
Հաշվի առնելով այն հանգամանքը, որ աուդիտորական կազմակերպությունների ընտրության նպատակով բաց մրցույթի անցկացման կարգին ուղղված կարգավորումները ենթակա են սահմանման Կոռուպցիայի կանխարգելման հանձնաժողովի կողմից՝ իր որոշմամբ, կարծում ենք, որ տվյալ նորմի և ընդունման ենթակա որոշման համադրման արդյունքում առկա առերևույթ անորոշություններն այլևս առկա չեն լինի:

	9. Հոդված 1-ի 1-ին կետով նախատեսված լրացումը նպատակահարմար չէ, քանի որ գործող «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի (այսուհետ՝ Օրենք) համաձայն կուսակցության տարածքային ստորաբաժանումները, որպես առանձին սուբյեկտ, չեն հաշվառվում, իսկ հաշվառումն իրականացվում է որպես կուսակցության մասին տեղեկության գրառում պետական միասնական գրանցամատյանում։

	Չի ընդունվել
 Օրենքի քննարկվող նախագիծը հանվել է Նախագծերի փաթեթից:


	10. Հոդված 1-ի 2-րդ կետով նախատեսված լրացման վերաբերյալ՝  եթե անձը համարվելու է կուսակցության մշտապես գործող մարմնի անդամ նրա մասին տեղեկությունների գրառման առկայության դեպքում, ապա անհրաժեշտ է «Կուսակցությունների մասին» սահմանադրական օրենքում հստակ նշել այդ մասին, իսկ Օրենքում կատարել լրացում այն մասին, որ մշտապես գործող մարմնի անդամների ռեեստրը վարում է պետական գրանցումն իրականացնող մարմինը, ինչպես նաև Օրենքով սահմանել մշտապես գործող մարմնի անդամների ռեեստրի վարման կարգը։ Նույն կետում «համարից» բառը փոխարինել «համարանիշից» բառով։
	Չի ընդունվել
Հարկ է նշել, որ «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքում լրացումներ կատարելու մասին» օրենքի նախագիծը հանվել է Նախագծերի փաթեթից:


	11. Հոդված 1-ի 3-րդ կետի վերաբերյալ՝ Օրենքի 26-րդ հոդվածը սահմանում է միայն գրառվող տեղեկությունները։ Եթե լրացման անհրաժեշտություն կա, այն պետք է ներառվի Օրենքի 39-րդ հոդվածում։

	Չի ընդունվել
«Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքում լրացումներ կատարելու մասին» օրենքի նախագիծը հանվել է Նախագծերի փաթեթից:

	12. Հոդված 2-ում՝  Օրենքի 39-րդ հոդվածում լրացվող 3.2 և 3.3 կետում անհրաժեշտ է «համարից» բառը փոխարինել «համարանիշից» բառով, «ֆաքս» բառը, ինչպես նաև վերջին նախադասությունները հանել։ 3.3 կետում հանել «կամ մշտապես գործող ղեկավար մարմնի ղեկավարի ժամանակավոր պաշտոնակատարի» բառերը։

	Չի ընդունվել
«Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքում լրացումներ կատարելու մասին» օրենքի նախագիծը հանվել է Նախագծերի փաթեթից:

	13. Հոդված  3-ում՝ անհասկանալի է կապը պետական գրանցում իրականացնող մարմնի հետ։ Կանոնակարգումը պետք է (եթե) լինի «Կուսակցությունների մասին» սահմանադրական օրենքում, իսկ հայտարարագիրը պետք է ներկայացվի Կոռուպցիայի կանխարգելման հանձնաժողովին։
	Չի ընդունվել
«Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքում լրացումներ կատարելու մասին» օրենքի նախագիծը հանվել է Նախագծերի փաթեթից:

	1. Հայաստանի Հանրապետության կենտրոնական բանկ
	11.02.2022թ.

	Հայտնում ենք Ձեզ, որ «Կոռուպցիայի կանխարգելման հանձնաժողովի մասին» օրենքում փոփոխություններ և լրացումներ կատարելու մասին» օրենքի նախագծի 1-ին հոդվածի համաձայն օրենքում կատարվում է լրացում, ըստ որի Հայաստանի Հանրապետության կենտրոնական բանկը ուսումնասիրում է կուսակցությունների բանկային գործառնությունների հետ կապված հարցերը և կայացնում համապատասխան որոշում։ 
Կարծում ենք, որ «որոշում» եզրույթը վերաբերում է իրավասու մարմնի կողմից վարչարարություն իրականացնելու արդյունքում ձևավորված իրավական ակտին, իսկ «Հայաստանի Հանրապետության կենտրոնական բանկի մասին» օրենքով կուսակցությունների առնչությամբ նման գործընթաց նախատեսված չէ։ Հետևաբար՝ Հայաստանի Հանրապետության կենտրոնական բանկը տվյալ դեպքում ուսումնասիրություն իրականացնելու է բացառապես իր մասնագիտական կարծիքն արտահայտելու նպատակով։  
Այսպիսով՝ առաջարկում ենք վերոնշյալ դրույթում «որոշման» բառը փոխարինել «եզրակացության» բառով։  

	Չի ընդունվել
Քննարկվող կարգավորումները Նախագծից հանվել են:

